
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara.  

Naalakkersuisunut apeqquteqaat:  

1. Nakorsamut uppernarsaammik (lægeerklæring) pissarsiniarluni nakorsiartumut 

aningaasanik (kontant) akiliisitsisarneq inatsimmi sumi tunngaveqarpa?   

2. Aningaasanngorlugit (kontant) akiliisitsisarnermut suna tunngaviua?  

3. Nakorsianik akiliutigineqartut akileraarusersorneqartarpat?  

4. Taamaanngippat akileraaruiginnginnerinut suna tunngaviua?  

 

(Inatsisartunut Ilaasortaq Doris J. Jensen, Siumut) 

 

Tunngavilersuut: 

Ullumikkut nakorsamut uppernarsaammik pissarsiniassagaanni 300kr-mik aningaasanngorlugu 

nakorsamut akiliisoqartarpoq. Ilisimanngilarput taamatut akiliuteqartarneq inatsisitigut 

illersugaanersoq.  

Qulaani apeqquteqaatikka innersuussutigalugit, ersarissumik akineqarnissara neriuutigaara. 

 


